
Հիմնավորում

«Ավելացված արժեքի հարկ վճարողների հաշվառման կարգը հաստատելու մասին» ՀՀ կառավարության որոշման նախագծի
1.Անհրաժեշտությունը
ՀՀ կառավարության որոշման նախագիծը մշակվել է  «Ավելացված արժեքի հարկի մասին» ՀՀ օրենքի 20-րդ հոդվածի պահանջներին համապատասխան: Օրենքի 20-րդ հոդվածի վերջին մասի համաձայն ՀՀ կառավարությունը սահմանում է ԱԱՀ վճա​րողների հաշվառման կարգը: 

2. Ընթացիկ իրավիճակը և խնդիրները

ԱԱՀ վճա​րողների հաշվառման կարգ ՀՀ կառավարության կողմից սահմանված չէ: Ներկայացվող ՀՀ կառավարության որոշմամբ առաջարկվում է սահմանել ԱԱՀ վճարողների հաշվառման կարգը:

Որոշման նախագծով սահմանվում է, որ.
1) հարկային մարմնում իրականացվում է ԱԱՀ վճարող համարվող հարկ վճարողների հաշվառում` ԱԱՀ վճարողների հաշվառման համարների հիման վրա, 

2) ԱԱՀ վճարողների հաշվառման համարը ձևավորվում է հարկ վճարողի հաշվառման համարից (ՀՎՀՀ)` վերջում ավելացնելով թվային մեկ նիշ: Իրավաբանական անձանց, իրավաբանական անձանց կարգավիճակ չունեցող կազմակերպությունների և անհատ ձեռնարկատերերի ՀՎՀՀ-ին ավելացվում է «1» թվանշանը, իսկ  անհատ ձեռնարկատեր չհամարվող ֆիզիկական անձանց ՀՎՀՀ-ին` «0» թվանշանը: 

3) հարկային մարմինը ԱԱՀ վճարողներին տրամադրում է հավաստագիր ԱԱՀ վճարող հաշվառելու մասին: Հավաստագրի ձև սահմանվում է ՀՀ կառավարության որոշմամբ,

4) այն դեպքերի համար, երբ իր տրամադրության տակ եղած տեղեկատվությամբ հարկային մարմինը չի կարող որոշել, թե տվյալ հարկ վճարողը հանդիսանում է ԱԱՀ վճարող, թե ոչ` հավաստագիր ստանալու համար հարկ վճարողները ներկայացնում է ՀՀ կառավարության որոշմամբ սահմանված ձևով հայտարարություն: Հավաստագիրը հարկային մարմինը տրամադրում է 1 աշխատանքային օրվա ընթացքում: Հայտարարություն չեն ներկայացնում այն հարկ վճարողները` 
· որոնք Օրենքի 3-րդ հոդվածի համաձայն ներկայացրել են ԱԱՀ վճարող համարվելու մասին հայտարարություն

· որոնց կողմից նախորդ տարվա համար ներկայացրած ԱԱՀ-ի հաշվարկներով` իրականացված գործարքների ընդհանուր շրջանառությունը գերազանցել է ԱԱՀ-ի շեմը (58.35 մլն. դրամ),

· որոնց նկատմամբ Օրենքի 3-րդ հոդվածի երրորդ մասի «ա», «բ» և «թ» կետերի համաձայն ԱԱՀ-ի շեմը չի կիրառվում:

·  անհատ ձեռնարկատեր չհամարվող այն ֆիզիկական անձինք, որոնց իրականացրած գործարքները Օրենքի համաձայն համարվում են ապրանքի մատակարարում:   

Հայտարարություն չներկայացրած ԱԱՀ վճարող համարվողներին հավաստագիր տրվում է ԱԱՀ վճարողների պահանջով:

3. Տվյալ բնագավառում իրականացվող քաղաքականությունը
Տվյալ բնագավառում իրականացվող քաղաքականության փոփոխություն չի կատարվում:
4. Կարգավորման նպատակը և բնույթը
Որոշմամբ կարգավորվում է ԱԱՀ վճարող համարվող հարկ վճարողների հաշվառման գործընթացը: Միաժամանակ փոփոխություններ են կատարվում ՀՀ կառավարության 11.11.2010թ. «Էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերի, հարկային հաշիվների ձևերի գնի սահմանման մասին» N1504-Ն որոշման մեջ, որից հանվել են այն դրույթները համաձայն որոնց հարկային մարմինը 
1) կարող է հարկային հաշիվների ձևեր տրամադրելու համար  պահանջել ներկայացնելու ԱԱՀ վճարող հանդիսանալը հիմնավորող փաստաթուղթ,

2) չդրամադրել հարկային հաշիվների ձևեր, եթե պահանջված փաստաթղթերը չեն ներկայացվել:
5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը
[image: image1.wmf]Հարկային մարմնում ԱԱՀ վճարող համարվող հարկ վճարողների հաշվառման գործընթացի սահմանում և ԱԱՀ վճարողների հաշվառման համարների կիրառում:

